
 

 
P.O. Box 1360 Cambridge Bay, NU  X0B 0C0          Phone:  (867) 983-4600     Fax:  (867) 983-2594 

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᓈᓴᐅᓯᖅᓯᒪᔭᖓ:.: 08MN053 

ᓄᓇᕘᒥ ᐃᒪᓕᕆᔨᑦ ᑲᑎᒪᔨᖏᑦᑕ ᓈᓴᐅᓯᖅᓯᒪᔭᖓ.: 2BB-MRY-1114 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦᑕ ᓈᓴᐅᓯᖅᓯᒪᔭᖓ.: LUA-2008-008 

ᓄᓇᖃᖅᖄᖅᓯᒪᔪᓕᕆᔩᑦ ᐅᑭᐅᖅᑕᖅᑐᒥᓗ ᐱᕙᓪᓕᐊᔪᓕᕆᔩᓪᓗ ᑲᓇᑕᒥ.:  N2008T0014  

ᐃᒪᕐᒥᐅᑕᓕᕆᔩᑦ ᑲᓇᑕᒥ.: 2008 MR 

ᓄᓇᒥᐅᑕᓕᕆᔩᑦ ᑲᓇᑕᒥ .: NT-056 

ᐃᖏᕐᕋᔪᓕᕆᔩᑦ ᑲᓇᑕᒥ.: 7184-17-5  

  

ᓯᑎᐱᕆ 23, 2011 

 

ᓄᓘᔮᒃᓂ ᐱᓕᕆᐊᕆᔭᐅᔪᒪᔪᒥᑦ ᑐᓴᐅᒪᖃᑕᐅᔭᕆᐊᓕᖕᓄᑦ  

 

ᐊᐅᓪᓚᖅᑎᑕᐅᔪᖅ ᖃᕆᑕᐅᔭᒃᑯᑦ ᑎᑎᕿᖃᑦᑕᐅᑎᒃᑯᑦ  
 

ᐱᔾᔪᑎᓕᒃ: ᖃᐅᔨᒋᐊᖅᑎᑦᓯᓂᖅ ᐸᕕᓐᓚᓐᑯᑦ ᑐᒃᓯᕋᐅᑎᖓ ᐱᔭᐅᓯᒪᓕᕐᓂᖓᓂᒃ ᓄᓇᕗᒻᒥ 

ᓄᓇᑖᕐᓂᕐᒧᑦ ᐊᖏᕈᑎᖓᑦᑎᒎᖅᓯᒪᔪᖅ  ᒪᓕᒡᓗᒍ 12.10.2(b) ᐱᓕᕆᐊᕆᔭᐅᔪᒪᔫᒐᓗᐊᑦ 

ᑲᔪᓯᔪᓐᓇᔾᔮᖏᑦᑐᓄᑦ ᐃᓚᖃᓯᐅᔾᔭᐅᔾᔮᖏᑦᑐᑦ ᐊᒻᒪᓗ ᑐᒃᓯᕋᕐᓂᖅ ᐃᓄᐃᑦ 

ᐅᖃᐅᓯᒃᓴᖏᓐᓂᒃ 

 
 

ᑎᒥᒋᔭᐅᔪᓄᑦ, 

 

ᓯᑎᐱᕆ 15, 2011-ᖑᑎᓪᓗᒍ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) ᑎᑭᕝᕕᐅᔪᔪᑦ  

ᐸᕕᓐᓛᓐ ᐊᐃᔭᓐ ᒪᐃᓐᔅ ᑯᐊᐳᕆᓴᒃᑯᑦ (Baffinland-ᑯᑦ ᐅᕝᕙᓘᓐᓃᑦ ᐱᓕᕆᐊᖃᕈᒪᔪᒥᓪᓘᓐᓃᑦ) 

ᑐᒃᓯᕋᐅᑎᖓᓐᓂᒃ ᐃᑲᔪᖅᓲᑎᖓᓐᓂᒃ ᓄᓘᔮᒃᓂ ᑐᒃᓯᕋᐅᑎᒃᑯᑦ ᐱᓕᕆᐊᕆᔪᒪᔭᖓᓐᓄᑦ (ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᓈᓴᐅᓯᖅᓯᒪᔭᖓᑦ. 08MN053-ᒥᑦ).  ᐅᓇ ᑎᑭᐅᑎᔪᔪᖅ 

ᑐᓂᔭᐅᓯᒪᓕᖅᑐᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐃᓱᒪᒃᓴᖅᓯᐅᕈᑕᐅᔪᓐᓇᓛᖅᑐᖅ 

ᑲᑎᒪᔨᖏᓐᓄᑦ ᐱᓕᕆᐊᕆᔭᐅᔪᒪᔪᓄᑦ ᐱᓕᕆᐊᕆᔭᐅᔪᒪᔫᒐᓗᐊᑦ ᑲᔪᓯᔪᓐᓇᔾᔮᖏᑦᑐᓄᑦ 

ᐃᓚᖃᓯᐅᔾᔭᐅᔪᓐᓇᓛᑎᑦᑐᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ 

ᖃᐅᔨᓴᕈᑎᒋᒋᐊᒃᑲᓐᓂᕈᑎᒋᔭᖓᓐᓄᑦ ᓄᓘᔮᒃᓂ ᐱᓕᕆᐊᕆᔭᐅᔪᒪᔪᒧᑦ, ᒪᓕᒡᓗᒍ ᓄᓇᕗᒻᒥ 

ᓄᑖᕐᓂᕐᒧᑦ ᐊᖏᕈᑎᓃᑦᑐᖅ ᐃᓚᖓ 12.10.2(b).   

 

ᐃᓚᖃᓯᐅᑎᒋᐊᒃᑲᓐᓂᕐᓗᒍᑦᑕᐅᖅ ᑐᒃᓯᕋᐅᑎᓪᓚᕆᖓᓂ ᑎᑎᕋᖅᓯᒪᔪᖅ ᐸᕕᓐᓛᓐᑯᓐᓄᑦ 

ᑕᐃᒎᓯᖅᓯᒪᔭᖓᑦ ᐃᒫᒃ “ᑐᒃᓯᕋᐅᑦ ᖃᐅᔨᓴᕈᑕᐅᒋᐊᒃᑲᓐᓂᕈᑎᒃᓴᖅ ᐊᒻᒪᓗ ᐊᖏᖅᑕᐅᔭᕆᐊᓕᒡᓗ 

ᐱᓕᕆᐊᖃᓪᓚᕆᖕ`ᓂᐊᓵᖅᑎᓪᓗᒋᑦ ᐱᕙᓪᓕᐊᑎᑦᓯᓂᕐᒥᑦ ᐱᓕᕆᐊᒃᓴᖅ ᓄᓘᔮᒃᓂ ᐱᓕᕆᐊᒃᓴᖅ”, 

ᐅᑯᐊᑦᑕᐅᖅ ᑐᒃᓯᕋᐅᒻᒧᑦ ᐃᑲᔫᑎᒃᓴᒃᑲᓐᓃᑦ ᐃᓚᖃᓯᐅᔾᔭᐅᓯᒪᖕᒥᔪᑦ ᖃᐃᑕᕕᓂᖓᓐᓄᑦ:   

 

 ᐅᐃᒍᖓ A.1: ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ – 2012 ᐱᓕᕆᐊᒐᒃᓴᒧᑦ ᐸᕐᓇᐅᑦ – 

ᐱᓕᕆᐊᖃᕐᓂᖅ ᐃᓄᐃᑦ ᓄᓇᖁᑎᖏᓐᓂ  

 ᐅᐃᒍᖓ A.2: ᓄᓇᕘᒥ ᐃᒪᓕᕆᔨᑦ ᑲᑎᒪᔨᖏᑦ – ᑐᒃᓯᕋᐅᑦ ᐋᖅᑮᒋᐊᕈᑦ ᐃᒪᐅᑉ 

ᐊᑐᖅᑕᐅᔪᒪᓂᖓᓄᑦ ᓚᐃᓴᓐᔅᑖᕈᒻᒧᑦ  

 ᐅᐃᒍᖓ A.3: ᓄᓇᖃᖅᖄᖅᓯᒪᔪᓕᕆᔩᑦ ᐅᑭᐅᖅᑕᖅᑐᒥᓗ ᐱᕙᓪᓕᐊᔪᓕᕆᔩᓪᓗ ᑲᓇᑕᒥ – 

ᑲᓇᑕᐅᑉ ᒐᕙᒪᖓᑕ ᓄᓇᖁᑎᖏᓐᓂᒃ ᐊᑐᖅᑐᐊᕈᒪᔾᔪᑦ ᑲᖏᖅᖢᒡᔪᐊᖅᒥ  

 ᐅᐃᒍᖓ A.4: ᓄᓇᖃᖅᖄᖅᓯᒪᔪᓕᕆᔩᑦ ᐅᑭᐅᖅᑕᖅᑐᒥᓗ ᐱᕙᓪᓕᐊᔪᓕᕆᔩᓪᓗ ᑲᓇᑕᒥ – 

ᐅᔭᕋᒃᑕᕐᕕᖕᒥᑦ ᑐᐊᐸᒃᑕᕐᕕᖕᒥᓪᓘᓐᓃᑦ ᐊᑐᖅᑐᐊᕈᒪᔾᔪᑦ   

 ᐅᐃᒍᖓ A.5: DFO – ᑐᒃᓯᕋᐅᑦ ᑰᒑᕐᔪᒃᑯᑦ ᐃᑳᕐᕕᒃᓴᓕᐅᕈᒪᓂᕐᒥᑦ ᐊᖏᖅᑕᐅᔪᒪᔾᔪᑦ 

ᑲᖏᖅᖢᒡᔪᐊᖅᒥ  

 

ᑖᓐᓇᓕᒫᖅ ᖃᐃᑕᐅᓯᒪᔪᖅ ᑕᑯᒋᐊᖅᑕᐅᔪᓐᓇᖅᑐᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᒃᑯᑦ 

ᖃᕆᑕᐅᔭᖅᑎᒍᑦ ᐃᓄᖕᓄᑦ ᑐᓴᕆᐊᕐᕕᒃᓴᖃᐅᑎᖃᕐᕕᖓᑦᑎᒍᑦ ᐅᕘᓇ ᑐᕌᕈᑎᖓᑦᑎᒍᑦ ᒪᓕᒡᓗᒍ: 

 

http://ftp.nirb.ca/02-REVIEWS/ACTIVE%20REVIEWS/08MN053-

BAFFINLAND%20MARY%20RIVER/2-REVIEW/14-12.10.2%20EXCEPTIONS/1-

APPLICATION/  

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖃᐅᔨᒪᔫᒐᓗᐊᑦ ᐸᕕᓐᓛᓐᑯᑦ ᑭᖑᓪᓕᖅᐹᕐᒥᑦ 

ᑐᓴᖅᑎᑕᐅᔪᒪᒐᓗᐊᕐᓂᖏᓐᓂᒃ ᖃᓄᖅ ᑕᒪᓐᓇ ᐃᓱᒪᒃᓴᖅᓯᐅᕈᑕᐅᓂᖃᕐᓂᐊᕐᒪᖔᖅ 

ᐱᓕᕆᐊᕆᔪᒪᔭᖓᓐᓄᑦ ᔮᓐᓄᐊᕆ 2012 ᐃᓱᓕᕝᕕᖓᓂ ᐃᑲᔫᙱᒋᒋᐊᒃᑲᓐᓂᕈᓐᓇᓛᕐᒪᔾᔪᒡᓗ 

2012-ᒥ ᐅᒥᐊᕐᔪᐊᒃᑯᑦ ᓱᓇᒃᓴᖁᑎᒃᓴᖏᑦ ᐊᒡᔭᖅᑐᖅᑕᐅᕙᓪᓕᐊᔪᓐᓇᓛᕐᓂᖏᓐᓂᒃ, ᐊᒻᒪᓗᑦᑕᐅᖅ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᓕᕆᐊᖃᐃᓐᓇᐅᔭᕐᓂᐊᖅᑐᑦ ᓱᓕ 

ᐱᓇᓱᐊᒐᖃᖅᑎᑕᐅᓯᒪᓂᕆᔭᒥᖕᓂᒃ ᐊᔾᔨᒌᒃᑎᑦᓯᔭᕆᐊᖃᕐᓂᕐᓗ ᒪᓕᒡᓗᓂᔾᔪᒃ ᑐᒃᓯᕋᐅᑎᒃᑯᑦ 

ᐃᓱᒪᒃᓴᖅᓯᐅᕈᑕᐅᔭᕆᐊᖃᖅᑐᓕᒫᓄᑦ ᐱᔾᔪᑎᖃᖅᑐᓅᓕᖓᔪᓂᒃ ᐱᕕᒃᓴᖃᖅᑎᑕᐅᕕᖏᑦ  

ᑐᐊᕕᐊᕆᙱᓪᓗᒋᑦ ᐱᓕᕆᐊᖃᑦᓯᐊᕐᓗᑎᒃ ᑕᐃᒫᑦᓯᐊᖅ ᓄᓇᕗᒻᒥ ᓄᑖᕐᓂᕐᒧᑦ ᐊᖏᕈᑎᓃᑦᑐᑦ 

ᒪᓕᒡᓗᒋᑦ.  ᑕᒪᑐᒪ ᑕᐃᒪᐃᓐᓂᖓᓐᓄᑦ, ᑲᔪᓯᒋᐊᕈᑦ ᒪᓕᒡᓗᒍ ᐃᓱᒪᒃᓴᖅᓯᐅᕈᑕᐅᓛᕐᓂᖓᓐᓄᑦ 

ᐊᑕᐅᑦᓯᒃᑯᑦ ᐱᓕᕆᐊᕆᔭᐅᓂᖃᓛᖅᑐᖅ ᑕᐃᒫᑦᓴᐃᓐᓇᖅ ᑕᒪᒃᑯᐊ ᐅᓂᒃᑳᓕᐊᒦᑦᑐᑦ 

ᖃᐅᔨᓴᕈᑕᐅᖃᑦᑕᓲᖑᓂᖏᑦ ᒪᓕᒡᓗᒋᑦ ᓱᓕ ᐅᖃᐅᓯᐅᔭᕇᖅᓯᒪᔪᖅ ᓄᓘᔮᒃᓂ 

ᐱᓕᕆᐊᕆᔭᐅᔪᒪᔪᒥᑦ ᑐᓴᐅᒪᖃᑕᐅᔭᕆᐊᓕᖕᓄᑦ ᑕᒪᒃᑯᓇᓂ  ᑎᑎᕋᖅᑕᕕᓂᑦᑎᓐᓂ 

ᐅᓪᓗᓕᖅᓯᒪᔪᒥ ᐊᐅᒡᒍᓯ 25, 2011.   

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᒻᒪᓗ ᓄᓇᕘᒥ ᐃᒪᓕᕆᔨᑦ ᑲᑎᒪᔨᖏᓪᓗ 

ᐃᓱᒪᒃᓴᖅᓯᐅᖃᑎᒌᒃᓱᑎᒃ ᐊᐅᓚᑦᓯᖃᑎᒋᖕᓂᐊᕐᓂᕋᔪᒐᓗᐊᖅᑐᑦ ᐃᓄᖕᓂᒃ 

ᐅᖃᐅᓯᖃᕐᕕᖃᖅᑎᑦᓯᓂᕐᒥᑦ  ᐆᒧᙶᖓᔪᒧᑦ 12.10.2(b) ᑐᒃᓯᕋᐅᑕᐅᓯᒪᔪᒧᑦ ᐊᒻᒪᓗ 

ᑐᒃᓯᕋᐅᑕᐅᓯᒪᔪᒧᓪᓗ ᐋᖅᑭᒋᐊᕈᑎᒨᖓᔪᒧᓪᓗ ᑕᐃᑉ Type B-ᒧᑦ  ᓄᓇᕘᒥ ᐃᒪᓕᕆᔨᑦ 

ᑲᑎᒪᔨᖏᑦᑎᒍᑦ ᐃᒪᐅᑉ ᐊᑐᖅᑕᐅᔪᒪᓂᖓᓄᑦ ᓚᐃᓴᓐᔅᑖᕈᑎᒧᑦ, ᒫᓐᓇᓕ ᑕᐃᒪ ᓄᓇᕘᒥ 

ᐃᒪᓕᕆᔨᑦ ᑲᑎᒪᔨᖏᑦ ᓱᓕ ᐅᑕᕿᖕᒪᑕ ᐸᕕᓐᓛᓐᑯᑦ ᑐᒃᓯᕋᐅᑎᖓᓐᓂᒃ ᐊᒻᒪᓗ ᑕᐃᒪ 

ᐅᑕᕿᒃᑲᓐᓂᑐᐃᓐᓇᕐᓂᐊᓯᖕᒪᑕ ᑖᑦᓱᒥᙵ ᐱᔭᕇᖅᓯᒪᑦᓯᐊᕐᒪᖔᖅ 

ᖃᐅᔨᒋᐊᒃᑲᓐᓂᕈᑎᒋᔭᕆᐊᖃᓛᖅᑕᖓᑦ ᐱᒍᓂᔾᔪᒃ.  ᑕᒪᓐᓇᐅᓂᖓᓐᓄᑦ ᑕᐃᒪ, ᒫᓐᓇ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑲᔪᓯᒋᐊᕐᓂᐊᓯᔪᑦ ᐃᓄᖕᓂᒃ ᐅᖃᐅᓯᖃᕈᒪᔪᓂᒃ 

ᐅᖃᐅᓯᖃᖅᑎᑦᓯᕕᒃᓴᖃᖅᑎᑦᓯᓗᑎᒃ ᐃᓱᒪᒃᓴᖅᓯᐅᕈᑎᖃᕐᓗᑎᒡᓗ 12.10.2(b)-ᒥ ᑐᒃᓯᕋᐅᑎᒧᑦ 

http://ftp.nirb.ca/02-REVIEWS/ACTIVE%20REVIEWS/08MN053-BAFFINLAND%20MARY%20RIVER/2-REVIEW/14-12.10.2%20EXCEPTIONS/1-APPLICATION/
http://ftp.nirb.ca/02-REVIEWS/ACTIVE%20REVIEWS/08MN053-BAFFINLAND%20MARY%20RIVER/2-REVIEW/14-12.10.2%20EXCEPTIONS/1-APPLICATION/
http://ftp.nirb.ca/02-REVIEWS/ACTIVE%20REVIEWS/08MN053-BAFFINLAND%20MARY%20RIVER/2-REVIEW/14-12.10.2%20EXCEPTIONS/1-APPLICATION/

ᑐᑭᓯᐅᒪᔭᓯᑎᒍᓪᓗ  ᓄᓇᕘᒥ ᐃᒪᓕᕆᔨᑦ ᑲᑎᒪᔨᖏᑦᓚᐃᓴᓐᔅᓯᑖᖅᑎᑦᓯᓛᕐᒪᖔᕐᒥᖕᓂᒃ 

ᐃᓱᒪᒃᓴᖅᓯᐅᕈᑎᖃᓛᕐᓂᐊᕐᓂᖏᓐᓂᒃ ᓯᕗᓂᒃᓴᒥ. 

 

ᑐᒃᓯᕋᕐᓂᖅ ᐅᖃᐅᓯᒃᓴᓂᒃ 

 

ᐃᓱᒪᒃᓴᖅᓯᐅᕈᑎᖃᕐᓂᐊᓵᕐᓗᑎᒃ ᑕᒪᒃᑯᓄᙵ ᐱᓕᕆᐊᕆᔭᐅᔪᒪᔪᓄᑦ ᐸᕕᓐᓛᓐᑯᑦ 

ᐱᓕᕆᐊᕆᔪᒪᔭᖏᓐᓃᑦᑐᓄᑦ 12.10.2(b) ᑐᒃᓯᕋᐅᑎᖓᓐᓃᑦᑐᓂᒃ ᑲᔪᓯᑎᑕᐅᓂᐊᕐᒪᖔᖏᑦᑕ, 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑕᐃᒪ ᐃᓄᖕᓂᒃ ᑎᒥᒋᔭᐅᔪᓂᒡᓗ ᑐᒃᓯᕋᓯᕗᑦ 

ᐅᖃᐅᓯᖃᕈᒪᔪᓂᒃ ᐅᖃᐅᓯᖃᖅᑎᑕᐅᕕᖃᖅᑎᑦᓯᓂᐊᓯᔪᒃ ᐅᑯᓂᙵ ᐱᔾᔪᑎᖃᖅᑐᓂᒃ: 

 

 ᐃᓱᒪᒃᓴᖅᓯᐅᕈᑎᖃᕐᓂᒃᑯᑦ ᖃᐅᔨᓇᓱᐊᕈᑕᐅᓗᓂ ᑎᒥᐅᖃᑎᒌᒃᑐᑦ ᐊᖏᖃᑎᒌᖕᒪᖔᖏᑦᑕ 

/ᐊᖏᖃᑎᒌᖏᒻᒪᖔᖏᑦᑕᓘᓐᓃᑦ ᐅᖃᐅᓯᐅᓯᒪᔪᓃᑦᑐᓂᒃ ᐅᕙᓃᑦᑐᒧᑦ 12.10.2(b) ᒦᑦᑐᑦ 

ᑐᒃᓯᕋᐅᒻᒧᑦ ᐱᔾᔪᑎᖃᖅᑐᖅ ᐊᓯᐊᒍᖔᖅ ᐱᓕᕆᐊᕆᔭᐅᔪᒪᔪᒥᑦ ᖃᐅᔨᓴᕈᑎᖃᕐᓂᖅ, 

ᐊᕙᑎᒥᐅᑕᓃᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅᓇᔭᕐᓂᖏᑦ, ᐸᓚᐅᒥᑎᑦᓯᔾᔪᑏᑦ, 

ᐊᒃᑐᖅᑕᐅᓯᒪᖃᓯᐅᔾᔭᐅᓪᓚᕆᖕᓇᔭᖅᑐᑦ, ᐊᒻᒪᓗ ᓇᐅᑦᓯᖅᑐᖃᑦᑕᕐᓂᐊᕐᓂᕐᒧᓪᓗ 

ᒪᓕᒃᑕᐅᖃᑦᑕᕋᔭᖅᑐᑦ – ᐊᒻᒪᓗ ᑭᓱ ᑭᓱᐃᓪᓘᓐᓃᑦ ᐱᔾᔪᑎᒋᓪᓗᒋᑦ ᐃᑲᔪᖅᓱᑎᒃᓴᑦ 

ᐅᖃᐅᓯᐅᓯᒪᔭᕇᖅᑐᓄᑦ; 

 ᐃᓱᒪᒃᓴᖅᓯᐅᕈᑎᖃᕐᓂᒃᑯᑦ ᖃᐅᔨᓇᓱᐊᕈᑕᐅᓗᓂ ᑖᒃᑯᐊ 12.10.2(b) ᒦᑦᑐᑦ ᑐᒃᓯᕋᐅᒻᒧᑦ 

ᐱᔾᔪᑎᖃᖅᑐᖅ  ᐃᑲᔪᖅᓱᖅᑕᐅᓯᒪᔭᕆᐊᖏᓐᓂᒃ ᖃᐅᔨᓇᓱᐊᕈᑕᐅᓯᒪᔪᒧᑦ – ᐊᒻᒪᓗ ᑭᓱ 

ᑭᓱᐃᓪᓘᓐᓃᑦ ᐱᔾᔪᑎᒋᓪᓗᒋᑦ ᐃᑲᔪᖅᓱᑎᒃᓴᑦ ᐅᖃᐅᓯᐅᓯᒪᔭᕇᖅᑐᓄᑦ; 

 ᐃᓱᒪᒃᓴᖅᓯᐅᕈᑎᖃᕐᓂᒃᑯᑦ ᖃᐅᔨᓇᓱᐊᕈᑕᐅᓗᓂ  ᑕᐃᒫᑦᓯᐊᖅ 

ᐱᓕᕆᐊᕆᔭᐅᓂᕆᓇᔭᖅᑕᖓᓐᓄᑦ ᐊᑐᖅᑕᐅᓚᐅᕆᐊᖓᓐᓂᒃ 12.10.2(b) ᒦᑦᑐᑦ 

ᑐᒃᓯᕋᐅᒻᒧᑦ ᐱᔾᔪᑎᖃᖅᑐᖅ  ᐋᖅᑭᒃᓯᒪᔪᖅᑕᖃᓕᕈᓐᓇᖁᓪᓗᒍ ᐱᔭᕇᖅᓯᒪᔪᒃᓴᐅᑎᒃᓴᓂᒃ – 

ᐊᒻᒪᓗ ᑭᓱ ᑭᓱᐃᓪᓘᓐᓃᑦ ᐱᔾᔪᑎᒋᓪᓗᒋᑦ ᐃᑲᔪᖅᓱᑎᒃᓴᑦ ᐅᖃᐅᓯᐅᓯᒪᔭᕇᖅᑐᓄᑦ, 

ᐃᓚᖃᕐᓗᓂᓗ ᐊᓯᐊᒍᖔᖅ ᐱᓕᕆᐊᕆᔭᐅᓂᕆᓇᔭᖅᑕᖓᓐᓄᑦ 

ᐊᑐᕐᓂᖃᕐᓂᖅᓴᐅᓇᔭᖅᑐᓂᒃ (ᑕᐃᒪᐃᒋᐊᖃᕐᓂᕈᓂ); 

 ᖃᐅᔨᒋᐊᒃᑲᓐᓂᕈᑎᖃᒃᑲᓐᓂᕐᓂᖅ ᖃᓄᐃᑦᑑᓂᖓᓐᓂᒃ ᐊᒻᒪᓗ ᑐᓴᒐᒃᓴᐅᑎᒃᓴᐅᓪᓗ 

ᐅᖃᐅᓯᐅᓯᒪᓂᖓᓐᓂᒡᓗ 12.10.2(b) ᒦᑦᑐᑦ ᑐᒃᓯᕋᐅᒻᒧᑦ ᐱᔾᔪᑎᖃᖅᑐᖅ; ᐊᒻᒪᓗ  

 ᐊᓯᖏᓪᓗ ᐅᖃᐅᓯᒃᓴᑦ ᐱᔾᔪᑎᓖᑦ ᐱᑕᖃᕆᐊᖃᓪᓚᕆᖕᓂᖓᓂᒃ ᖃᖓ ᑐᒃᓯᕋᐅᑎᒃᑯᑦ 

ᐱᓕᕆᐊᕆᔭᐅᔪᒪᔫᒐᓗᐊᑦ ᑲᔪᓯᔪᓐᓇᔾᔮᖏᑦᑐᓄᑦ ᐅᖃᐅᓯᖏᑦ ᒪᓕᒡᓗᒋᑦ ᐃᓗᐊᓃᑦᑐᑦ ᐆᒪ 

12.10.2(b) ᒦᑦᑐᑦ ᑐᒃᓯᕋᐅᒻᒧᑦ ᐱᔾᔪᑎᖃᖅᑐᖅ – ᐊᒻᒪᓗ ᑭᓱ ᑭᓱᐃᓪᓘᓐᓃᑦ ᐱᔾᔪᑎᒋᓪᓗᒋᑦ 

ᐃᑲᔪᖅᓱᑎᒃᓴᑦ ᐅᖃᐅᓯᐅᓯᒪᔭᕇᖅᑐᓄᑦ. 

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐅᖃᐅᓯᖃᕈᓴᔪᓄᑦᑕᐅᖅ 

ᐅᖃᐅᓯᖃᖅᑎᑦᓯᕕᖃᕐᓂᐊᕐᒥᔪᑦᑕᐅᖅ ᐅᑯᓄᖓᖓᔪᓄᑦ: ᐊᑐᕐᓂᖃᓪᓚᕆᖕᓂᐊᕐᓂᖏᑦ ᓴᓇᔭᒃᓴᑦ 

ᐊᖏᔫᑏᑦ, ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᖅᑐᑦ 

ᐊᒃᑐᖅᑕᐅᓯᒪᖃᓯᐅᔾᔭᐅᖏᓐᓂᖅᓴᐅᔪᓐᓇᖁᓪᓗᒋᑦ, ᐱᓕᕆᐊᖃᕇᖅᑎᓪᓗᒋᑦ ᓴᓗᒻᒪᖅᓴᐃᓛᕐᓂᕐᒧᑦ 

ᐊᑭᓕᐅᑎᒃᓴᖃᐅᑦᓯᐊᖅᕋᓗᐊᕐᒪᖔᖏᓐᓂᒃ, ᐊᖏᖅᑕᐅᓐᓂᕈᑎᒡᓗ ᐱᓕᕆᐊᕆᔪᒪᔭᖏᓐᓄᑦ 

ᐊᒃᑐᐃᓂᖃᕋᔭᕆᐊᖏᓐᓂᒃ ᓴᖅᑭᔮᖅᑎᑐᖃᕋᔭᕆᐊᖓᓐᓂᒡᓘᓐᓃᑦ ᐊᒡᕕᐊᕈᑎᖃᕐᓇᔭᕆᐊᖓᓐᓂᒃ 

ᑭᖑᓪᓕᖅᐹᒥᑦ ᐃᓱᒪᒃᓴᖅᓯᐅᕈᑎᒋᓛᖅᑕᖓᓐᓄᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ 

ᐱᔾᔪᑎᖃᖅᑐᖅ ᐊᖏᓂᖅᓴᒧᑦ ᐱᓕᕆᐊᕆᔭᐅᔪᒪᔪᒧᑦ ᖃᐅᔨᓴᕈᑕᐅᖏᐊᒃᑲᓐᓂᓕᖅᑐᒧᑦ.  

 

ᐱᓕᕆᐊᖓᒃᓴᐃᑦ ᑐᒡᓕᖏᑦ 

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐅᑯᓂᙵ ᐱᓕᕆᐊᖃᕐᓂᐅᓴᔪᑦ ᖃᖓᓗ 

ᐃᓱᒪᒃᓴᖅᓯᐅᕈᑎᖃᓛᕿᐊᖏᓐᓂᒃ ᐸᕕᓐᓚᓐᑯᑦ ᒫᓐᓇᕋᑖᖑᓂᖅᓴᖅ ᑐᒃᓯᕋᐅᑎᒋᓯᒪᓕᖅᑕᖓᓐᓄᑦ: 

 

1. ᑕᐃᒪ ᑕᒪᓐᓇ ᐅᖃᐅᓯᐅᕕᒃᓴᖃᓛᖅᑐᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ  

ᐅᓂᒃᑳᓕᐊᒦᑦᑐᒧᑦ ᐱᔾᔪᑎᖃᖅᑐᓂᒃ ᑲᑎᒪᑎᑦᓯᓕᖅᐸᑕ, ᐅᑐᐱᕆ 18-20, 2011-ᒥ 

ᐅᖃᐅᓯᐅᓛᖅᑐᑦ ᐃᓗᓕᖏᓐᓃᑦᑐᓂᒃ  ᐆᒪ 12.10.2(b) ᐱᓕᕆᐊᕆᔭᐅᔪᒪᔫᒐᓗᐊᑦ 

ᑲᔪᓯᔪᓐᓇᔾᔮᖏᑦᑐᓄᑦ ᐅᖃᐅᓯᖏᑦ ᒪᓕᒡᓗᒋᑦ ᐃᓗᐊᓃᑦᑐᑦ ᐆᒪ 12.10.2(b) ᒦᑦᑐᑦ 

ᑐᒃᓯᕋᐅᒻᒧᑦ ᐱᔾᔪᑎᖃᖅᑐᖅ  ᑎᒥᒋᔭᐅᔪᓄᑦ ᐅᖃᐅᓯᐅᔪᕕᓃᑦ ᖃᐃᑕᐅᓂᐊᓵᖅᑎᓪᓗᒋᑦ. 

2. ᑎᒥᒋᔭᐅᔪᑦ ᐅᖃᐅᓯᒥᒃᓴᒥᓂᒃ ᖃᐃᑦᓯᒋᐊᓖᑦ 12.10.2(b) ᐱᓕᕆᐊᕆᔭᐅᔪᒪᔫᒐᓗᐊᑦ 

ᑲᔪᓯᔪᓐᓇᔾᔮᖏᑦᑐᓄᑦ ᐱᔾᔪᑎᖃᖅᑐᓂᒃ ᐅᑐᐱᕆ 28, 2011 ᐅᖃᐅᓯᐅᓚᐅᖅᑎᓪᓗᒋᑦ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ  ᐅᓂᒃᑳᓕᐊᒦᑦᑐᒧᑦ ᐱᔾᔪᑎᖃᖅᑐᓂᒃ 

ᑲᑎᒪᑎᑦᓯᓕᖅᐸᑕ ᐃᖃᓗᖕᓂ.   

3. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑲᑎᒪᔾᔪᑎᒃᓴᖏᓐᓃᑦᑐᑦ ᐅᑯᐊ ᑎᒥᒋᔭᐅᔪᑦ ᐊᒻᒪᓗ 

ᐃᓄᐃᑦ ᑲᑎᒪᑎᑕᐅᓪᓚᕆᖕᓂᐊᓵᖅᑎᓪᓗᒋᑦ ᐃᓄᒋᐊᒃᑎᓪᓗᒍ ᑲᑎᒪᑎᑕᐅᓛᕐᓂᖏᑦ 

ᐃᒡᓗᓕᖕᒥ ᒥᑦᑎᒪᑕᓕᖕᒥᓗ  (ᓅᕕᒻᒥᕆ 6-10, 2011) ᐅᖃᐅᓯᕆᔭᐅᓛᕐᒥᔪᑦ ᐸᕕᓐᓚᓐᑯᑦ 

ᑐᒃᓯᕋᐅᑎᖓᑦ 12.10.2(b) ᐱᓕᕆᐊᕆᔭᐅᔪᒪᔫᒐᓗᐊᑦ ᑲᔪᓯᔪᓐᓇᔾᔮᖏᑦᑐᓄᑦ ᐱᔾᔪᑎᓖᑦ. 

4. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ  ᐊᑐᐃᓐᓇᐅᑎᑦᓯᓛᖅᑐᑦ ᑲᔪᓯᒃᑲᐃᖃᑕᐅᓛᖅᑐᓂᒃ 

ᐃᓱᒪᒃᓴᖅᓯᐅᕈᑎᒥᓂᒃ ᐱᔾᔪᑎᖃᖅᑐᓂᒃ ᐸᕕᓐᓚᓐᑯᑦ ᑐᒃᓯᕋᐅᑎᖓᑦ 12.10.2(b) 

ᐱᓕᕆᐊᕆᔭᐅᔪᒪᔫᒐᓗᐊᑦ ᑲᔪᓯᔪᓐᓇᔾᔮᖏᑦᑐᓄᑦ ᐱᔾᔪᑎᓖᑦ ᐊᑕᐅᑦᓯᒃᑯᓪᓗ 

ᓴᖅᑭᖅᑎᑦᓯᓛᕆᓪᓗᑎᒃᑕᐅᖅ ᑎᒥᒋᔭᐅᔪᑦ ᑲᑎᒪᑎᑕᐅᓂᖏᓐᓄᑦ ᐅᓂᒃᑳᓕᐊᒥᓂᒃ ᑏᓯᒻᒥᕆ 

10, 2011-ᖑᓕᖅᐸᑦ.   

5. ᑲᔪᓯᑎᑕᐅᓂᐊᕐᓂᕈᑎᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐱᓕᕆᐊᕆᔪᒪᔪᒧᑦ, 

ᑕᒪᒃᑯᐊ ᑲᔪᓯᒃᑲᐃᔩᐅᔪᑦ ᓚᐃᓴᓐᔅᓯᑖᖅᑎᑦᓯᕙᓪᓕᐊᓇᔭᖅᑐᑦ ᐊᒻᒪᓗ 

ᐱᔪᖕᓇᐅᑎᑕᖅᑎᑦᓯᓯᒪᓗᑎᒡᓗ ᐃᓱᒪᒋᔭᒥᓂᒃ ᒪᓕᒡᓗᑎᒃ. 

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᒥᒋᔭᐅᔪᓕᒫᓂᒃ ᖁᔭᓕᓯᒪᕗᑦ ᐃᑲᔪᖃᑕᐅᓂᕆᔭᖏᓐᓄᑦ 

ᕿᓚᒻᒥᐅᓂᖅᐸᒃᑯᑦ ᐊᑲᐅᓂᖅᐹᒃᑯᓪᓗ ᐱᓂᓕᕆᐊᖃᖃᑕᐅᖃᑦᑕᕐᓂᖏᓐᓂᒃ ᐅᓇ 

ᖃᐅᔨᓴᕈᑕᐅᒋᐊᒃᑲᓐᓂᒻᖅᑐᖅ ᐱᔾᔪᑎᒋᓪᓗᒍ 12.10.2(b) ᐱᓕᕆᐊᕆᔭᐅᔪᒪᔫᒐᓗᐊᑦ 

ᑲᔪᓯᔪᓐᓇᔾᔮᖏᑦᑐᓄᑦ ᑐᒃᓯᕋᐅᑎᑦ, ᐊᒻᒪᓗ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᐊᖅᑭᒃᓱᐃᔪᒫᓛᖅᑐᑦ ᖃᓄᖅ ᑕᒪᓐᓇ ᐱᓕᕆᐊᕆᔭᐅᔪᒪᔫᒐᓗᐊᑦ ᑲᔪᓯᔪᓐᓇᔾᔮᖏᑦᑐᓄᑦ 

ᐱᔾᔪᑎᓕᖕᓂᒃ ᐃᑲᔪᖅᑕᐅᔪᒫᓛᖅᓱᑎᒡᓗ ᑎᒥᒋᔭᐅᔪᓄᑦ ᑕᒪᑐᒥᙵ ᐱᓕᕆᐊᖃᖅᐸᓪᓕᐊᓂᖏᓐᓂᒃ.   

ᑎᒥᒋᔭᐅᔪᓕᒫᑦ ᑐᓴᐅᒪᖃᑕᐅᔪᒪᖃᑦᑕᖅᑐᑦ ᑕᒪᓐᓇ ᐱᔾᔪᑎᖏᓪᓗᒍ ᐅᖃᐅᓯᒥᓂᒃ 

ᖃᐃᑦᓯᖁᔭᐅᒐᓗᐊᖅᐳᑦ ᐅᓪᓗᖓᓂ ᓯᕗᓂᐊᓂᓘᓐᓃᑦ ᐅᑐᐱᕆ 28, 2011. 

 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᐅᓪᓚᖅᑎᑕᐅᓗᑎᒡᓗ ᐅᕘᓇ info@nirb.ca 

ᐅᕝᕙᓘᓐᓃᑦ ᓱᑲᔪᒃᑯᑦ (867) 983-2594 

 

ᐊᐱᖁᑎᒃᓴᖃᕈᑦᓯ ᑐᑭᓯᒋᐊᖅᑎᑕᐅᒋᐊᒃᑲᓐᓂᕈᒪᓐᓂᕈᑦᓯᓘᓐᓃᑦᒪ ᓕ ᕗᐊᓐ 

ᖃᐅᔨᒋᐊᕐᕕᒋᔪᓐᓇᖅᑕᓯᐅᒃ, ᐊᕙᑎᓕᕆᓂᕐᒨᓕᖓᔪᓄᑦ ᐅᖃᐅᔾᔪᐃᒋᐊᖅᑎ, ᐅᕗᖓ (867) 983-

4606 ᖃᕆᑕᐅᔭᖅᑎᒍᓪᓘᓐᓃᑦ lwan@nirb.ca.   

 

 

ᓱᓕᓪᓗᖓ ᐅᖃᖅᐳᖓ, 

 

 
ᕋᐃᔭᓐ ᐱᐅᕆ 

ᑐᑭᒧᐊᒃᑎᑦᓯᔨ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

 

ᐊᔾᔨᐊᓂᒃ ᑎᑎᕿᕝᕕᐅᓯᒪᔪᑦ: ᐃᐅᕆᒃ ᒫᑦᓴᓐ, BIMC   

ᑎᐊᓐ ᕕᓕᐊᑦᑐᕈᓪ, NWB 

ᕋᐳᑦ ᓴᐃᑦ ᐃᓗᐃ, QIA 

ᓘᒃ ᕗᐊᕐᑎᓐ, CTA 

ᒪᕐᑯ ᐳᕆᔅᑯ, AANDC 

ᑎᐅᕆᒃ ᒪᒡᒋ, DFO 

ᑯᕆᔅᑎᕙ ᐊᒡᒍᐊᕐ, TC 

ᕋᑉ ᔭᓐᓯᑐᓐ, NRCan 

